
Inspeksjonsrapport  
Inspeksjon ved Lindum AS, avd. Odda, Simadalen 

komposteringsanlegg 

Kontrollnummer: 2021.186.I.SFVL  
 

Kontaktpersonar ved inspeksjonen: 

Frå verksemda: 

Arnfinn Førsund, Randi Hetland, Zeben,  

Putman, Astrid Alfredsen, Tove Mette Hjelen 

(på Teams), Marianne Seland (på Teams)   

 

Frå Statsforvaltaren i Vestland: 

Sissel Storebø, Astrid Holte  

Resultat frå inspeksjonen 

Denne rapporten gjeld resultatet frå inspeksjon ved Lindum AS, Simadalen komposteringsanlegg 

den 24. juni 2021. Rapporten er å sjå på som endeleg dersom vi ikkje får tilbakemelding om 

faktiske feil innan to veker etter at rapporten er motteken. 

 

Statsforvaltaren i Vestland avdekka 3 avvik under inspeksjonen. Det vart ikkje gitt merknadar. 

 

Avvik: 

1. Rutinar og risikovurderinga har manglar 

2. Verksemda stettar ikkje alle krav i løyvet  

3. Lagring av og rapportering om avløpsslam er ikkje i tråd med krav 

 

Avvik og merknader er nærare omtalte frå side 5 og utover i rapporten.  

 

Oppfølginga etter inspeksjonen er nærare omtalt på side 4. 

Med helsing 

 

Sissel Storebø 

seksjonsleiar 

  

 

Astrid Holte 

senioringeniør 

 

Dokumentet er elektronisk godkjent 

 

 

 

 

Kopi til: 

HARDANGER SAND OG KOMPOST AS Simadal næringspark 23 5783 EIDFJORD 

Eidfjord kommune Simadalsvegen 1 5783 EIDFJORD 

LINDUM AS Lerpeveien 155 3036 DRAMMEN 

1. Informasjon om den kontrollerte verksemda 

 

Ansvarleg eining 

Namn: LINDUM AS AVD ODDA 

Organisasjonsnr.: 974892316 Eigd av: 979618840 

Bransjenr. (NACE-kode): 38.320 - Sortering og bearbeiding av avfall for materialgjenvinning 

 

Kontrollert eining 

Namn:  Simadalen komposteringsanlegg Anleggsnr.: 4619.0015.01 

Kommune: Eidfjord Fylke: Vestland  

Anleggsaktivitet: Biologisk behandling av org. avfall  

Løyve gitt: 18.08.2020 Sist endra: 18.08.2020  

2. Bakgrunn for inspeksjonen 

Inspeksjonen vart gjennomført for å kontrollere om gjeldande krav som er fastsette i eller med 

heimel i forureiningslova, vert overhaldne. Inspeksjonen er ein oppfølging av alvorlege avvik etter  

tilsyn i 2018, og er del av Statsforvaltaren sitt risikobaserte industritilsyn for i år. 

 

Tilsynet vart gjennomført med heimel i forureiningslova § 48. 

 

Inspeksjonstema

• Krav i løyve 

• Internkontroll  

 

Rapporten gjeld avvik og merknader som vart avdekka under inspeksjonen. Han gir ingen 

fullstendig tilstandsvurdering av miljøarbeidet eller miljøstatusen til verksemda. 

 

Definisjonar 

Avvik: Manglande etterleving av krav fastsette i eller med heimel i lov. 

 

Merknad: Eit tilhøve som tilsynsetatane meiner det er naudsynt å peike på for å ivareta ytre 

miljø, men som ikkje er omfatta av definisjonen for avvik. 

 

Andre tilhøve: Saker som kom fram under inspeksjonen og som det kan vere nyttig for 

verksemda og sakshandsamarar å kjenne til. Informasjon om verksemda og kommentarar til 

tema som vart tekne opp under inspeksjonen, men som ikkje vart klassifiserte som avvik eller 

merknader, kan også inngå her.  

3. Oppfølging etter inspeksjonen 

 

Lindum AS avd. Odda pliktar å rette opp avvika som er omtalte i denne rapporten så snart som 

råd.  

 For at Statsforvaltaren skal kunne avslutte saka, ber vi om at de innan 31. desember 2021 sender 

ei skriftleg utgreiing som viser korleis avvika er retta og kva tiltak som er gjennomførte eller 

planlagde (handlingsplan med tidsfristar).  

 

Gjennomføringa av tiltaka kan bli følgd opp med ny kontroll.

 

Vi ber om at de stiler svarbrev eller e-post (sfvlpost@statsforvalteren.no) til Statsforvaltaren i 

Vestland. 

4. Vedtak om gebyr 

Vi viser til informasjon og varsel om gebyrplikt som vart gitt til verksemda den 17. juni 2021. 
Verksemder skal betale gebyr for kontrollar utførte av Statsforvaltaren i samsvar med § 39-3 i 
forureiningsforskrifta. Gebyret skal dekke kostnader med førebuing, gjennomføring og 
oppfølging av kontrollen. Gebyrsatsar for kontroll av verksemder etter forureiningslova er 
fastsette i forureiningsforskrifta §§ 39-7 og 39-8. 
 
På bakgrunn av forventa ressursbruk må Lindum AS avd. Odda  betale eit gebyr på kr 27 100,- 
for inspeksjonen, jf. forureiningsforskrifta §§ 39-7. Dette svarer til gebyrsats 2 for tilsyn over ein 
dag.  Miljødirektoratet vil sende dykk ein faktura for innbetaling til statskassa. Statsforvaltaren 
viser elles til forureiningsforskrifta kapittel 39 om innkrevjing av gebyr til statskassa. 
  
Klagerett  
Vedtaket om gebyr kan klagast på til Miljødirektoratet innan tre veker, jf. §§ 28 og 29 i 
forvaltningslova. Ein eventuell klage bør vere skriftleg grunngjeven og adressert til 
Miljødirektoratet, men han skal sendast via Statsforvaltaren i Vestland. Statsforvaltaren vil 
vurdere endring av vedtaket eller sende saka vidare til Miljødirektoratet for endeleg vedtak. 
Gebyret som er fastsett ovanfor, må likevel betalast inn. Dersom Miljødirektoratet tek klagen til 
følgje, vil for mykje innbetalt beløp bli refundert.  

5. Innsyn  

Denne rapporten vil vere offentleg tilgjengeleg via postjournalen til Statsforvaltaren i Vestland (jf. 

offentleglova) og nettstaden Norske Utslipp, www.norskeutslipp.no. 

  

http://www.norskeutslipp.no/

6. Avvik  

Vi fann følgjande avvik under inspeksjonen: 

 

Avvik 1 

Rutinar og risikovurderinga har manglar 

 

Avvik frå:  

• Internkontrollforskrifta § 5 andre ledd punkt 6 og 7 

• Løyve datert 18. august 2020 punkt 9.2.2 a) 

 

Kommentarar til regelverket 

Risikovurdering  

Verksemda skal kartleggje fare og problem og vurdere risiko. På bakgrunn av dette skal verksemda 

utarbeide handlingsplan og konkrete tiltak for å redusere risikoen. I handlingsplanen skal det gå 

fram tiltak, ansvarleg og frist for når tiltaka skal vere gjennomført. 

 

I løyvet er det krav til at all handtering av avfall skal vere basert på en risikovurdering.  

 

Rutinar  

Verksemda skal ha rutinar for å avdekke, rette opp og førebygge brot på miljøregelverket. 

Rutinane må vere dokumenterte slik at dei kan inngå i internkontrollen. 

 

Observasjonar: 

Risikovurdering  

Risikovurderinga er ikkje oppdatert etter at verksemda har fått oppdatert løyve etter 

forureiningslova 18.08.2020. Det er heller ikkje oppdatert etter at ansvaret for den daglege drifta var 

overført til Hardanger Sand og Kompost AS i mai 2021. 

 

Luktrisikovurderinga er ikkje gjort i samsvar med luktrettleiing TA 3019/2017. 

 

Rutinar  

Driftsinstruks for komposteringsanlegget er ikkje oppdatert sjølv om verksemda har fått nytt løyve 

etter forureiningslova og det har vore større endringar i organisasjonen, mellom anna som følgje av 

at Hardanger Sand og Kompost AS har tatt over den daglege drifta.  

 
Lindum AS har ikkje etablert skriftlege rutinar for å få rask informasjon om alvorlege avvik. Lindum 

AS har skriftleg avtale med Hardanger Sand og Kompost AS om at dei skal rapportere avvik kvar 

månad. Det går ikkje fram at alvorlege avvik må rapporterast raskare.  
 

Avvik 2 

Verksemda stettar ikkje alle krav i løyvet  

 
Avvik frå:  

Løyvet datert 18. august 2020: 

• Punkt 9.2.2 d) Krav til lagring av avfall 

• punkt 11.1 Kartlegging av utslepp 

• punkt 11.4 Program for utsleppskontroll  

Kommentar til regelverket:   

Krav til lagring av avfall 

Alt avfall, uavhengig av mengde, skal lagrast innandørs og på tett dekke med oppsamling av 

eventuell avrenning. Annan lagringsmåte kan verte godtatt dersom verksemda kan dokumentere at 

den valte lagringsmåten gir minst like låg risiko og like godt miljøvern. 

 

Kartlegging av utslepp 

Verksemda skal kartleggje alle utslepp til luft og vatn på ein systematisk måte. Dette gjeld både 

diffuse utslepp og punktutslepp. Verksemda skal leggje denne kartlegginga til grunn for utarbeiding 

av eit program for utsleppskontroll 

 

Program for utsleppskontroll  

Verksemda skal ha eit program for utsleppskontroll som inngår i verksemdas dokumenterte 

internkontroll. I programmet skal verksemda gjere greie for dei kartlagde utsleppa, gjennomføringa 

av utsleppskontrollen og kvalitetssikring av målingane.  

 

Programmet for utsleppskontroll skal innehalde: 

• ei utgreiing om dei faktiske utsleppa verksemda har til luft, vatn, og støy, med ei oversikt 

over volum og innhald i alle utsleppstraumar 

• ein omtale av dei ulike trinna i målingane for kvar straum og komponent 

• ei grunngiving for val av prøvetakingspunkt og prøvetakingsmetodikkar  

• ein omtale av valde metodar/standardar for analyse 

• ei utgreiing av kva usikkerheitsbidrag dei ulike trinna gir 

Programmet for utsleppskontroll skal haldast oppdatert. 

 

Avviket er basert på følgande observasjonar: 

Krav til lagring av avfall 

Verksemda lagrar ikkje alt avfall innandørs og på tett dekke med oppsamling av avrenning, og har 

heller ikkje oppdatert dokumentasjon som viser at valt lagringsmåte gir like låg risiko og like godt 

miljøvern. Mellom anna er avfall lagra ute på fast dekke under delar av kompostprosessen, ved 

sortering og etter at det er ferdig kompostert, men det er ikkje gjort risikovurderingar som viser at 

valt løysing gir like låg risiko og like godt miljøvern som lagring inne på tette dekke.  

 

Kartlegging av utslepp og program for utsleppskontroll  

Kartlegging av utslepp og program for utsleppskontroll er mangelfullt og omfattar ikkje ei 

systematisk utgreiing av verksemda sine faktiske utslepp. Mellom anna er vassmengder ikkje 

kartlagt, og programmet er ikkje oppdatert etter at det er gitt nytt løyve eller etter at drifta er 

overført til Hardanger Sand og Kompost AS. Prøvene som er tatt er ikkje analyserte på olje, som er 

den einaste parameteren det er sett grenseverdi for. Analyseresultata er ikkje samanstilte, slik at dei 

kan brukast som grunnlag for å setje miljømål eller vurdere risiko.  

 

Verksemda har hatt tekniske problem med prøvetaking, og det har derfor ikkje vore mogleg å ta 

prøver av utslepp til vatn. 

Avvik 3 

Lagring av og rapportering om avløpsslam er ikkje i tråd med krav 

 
Avvik frå:  

• Avfallsforskrifta kapittel 9 om deponering av avfall 

o § 9-2 Virkeområde 

o § 9-4 Forbod mot deponering av visse avfallstypar 

• Forureiningslova § 29 Krav til anlegg for behandling av avfall 

• Løyvet datert 18. august 2020: 

o Punkt 10 Deponi 

o Punkt 11.5 Rapportering 

 

Kommentar til regelverket:   

Avfallsforskrifta 

Etter avfallsforskrifta § 9-2 må ein ha særskilt løyve dersom avfall skal lagrast lengre enn 3 år. 

 

I avfallsforskrifta § 9-4 er det gitt eit generelt forbod mot deponering av biologisk nedbrytbart avfall, 

med mindre det er gitt løyve av særlege årsaker. Det er gjort unntak slik at ein likevel kan deponere 

mellom anna avløpsslam som ikkje tilfredsstiller kvalitetskrava for gjødselvarer.  

 

Forureiningslova 

Den som driv opplagsplass eller anlegg for behandling av avfall som kan føre til forureining eller vere 

skjemmande, må ha løyve etter forureiningslova § 11. Gjeldande løyve omfattar ikkje lagring over 3 

år eller deponering av avfall. 

 

Krav i løyvet om deponi og rapportering 

I punkt 10 i løyvet står det at verksemda ikkje skal ha deponi. 

 

I punkt 11.5 er det krav til rapportering via Altinn til Statsforvaltaren i tråd med rettleiar frå 

Miljødirektoratet. Det er i tillegg krav til å sende avfallsrekneskap som viser oversikt over alt avfall 

som er mottatt, lagra, handtert og/eller sendt vidare. 

 

Avviket er basert på følgande observasjonar: 

Lagring av slamkompost over lang tid utan løyve 

Verksemda lagrar framleis 10-11 000 tonn stabilisert og ferdig kompostert slam i ranker utanfor  

komposteringsanlegget. Komposten er lagra i over 3 år, og lagringa fell dermed inn under 

virkeområdet til avfallsforskrifta kapittel 9 om deponering av avfall, men det er ikkje gitt løyve til 

deponi på området.  

 

Etter tilsynet i 2018 sendte Lindum AS informasjon om at avfallskomposten inneheld for mykje 

tungmetall til at det kan omsettast, og at forureininga dels kjem frå trevirke brukt som 

strukturmateriale og dels frå slam levert frå nytt reinseanlegg i Odda. Forureininga er spreidd i store 

mengder kompost etter vending fleire gongar før verksemda var klar over tungmetallinnhaldet. Det 

opplyste at planlagt tiltak for retting av avviket var å levere 3 600 tonn kompost kvart år til Tønsberg 

eller Oredalen, og at all lagra kompost skulle vere fjerna innan 1. desember 2023. Det vart opplyst på 

tilsynet i 2021 at levering var i rute etter planen, og at dei til no har levert om lag 10-11 000 tonn 

kompost.  

Mangefull rapportering om lagring og disponering av slamkompost 

Verksemda har ikkje rapportert til Statsforvaltaren om mengde, kvalitet og disponering av 

avløpsslammet som er lagra utan løyve.  

 

På tilsynet vart det opplyst at mesteparten av slammet var levert som klasse tre produkt og brukt 

som toppdekke på eit deponi i Kristiansand, men verksemda har ikkje informert Statsforvaltaren om 

at slammet er disponert på annan måte enn det som var opplyst i tilbakemeldinga etter tilsynet 

(levering til Tønsberg eller Oredalen). Informasjonen går heller ikkje fram av eigenkontrollrapportane 

for 2018-2020. Det er uklart om noko slam var deponert, og om det var laga basiskarakterisering for 

dette slammet. 

 

Tala som er rapportert i eigenkontrollrapporten om mengde kompost som er lagra og disponert 

samsvarer ikkje med mengdene som er observert eller oppgitt på tilsynet. Det er ikkje rapportert om 

tungmetall og kvalitetsklasse på komposten som er disponert.  

 

På tilsynet vart det opplyst at det var om lag 10-11 000 tonn avløpsslam på lager, og at det var levert 

10-11 000 tonn kompost sidan tilsynet i 2018. Dette samsvarer ikkje med følgjande tal som er 

rapportert i eigenkontrollrapportane for anlegget: 

 

 Sum disponert 

slam (tonn TS) 

Ferdigbehandla 

materiale på eige lager 

pr 31.12 (avløpsslam, 

tonn TS) 

Rapportering om tungmetall/ 

kvalitetsklassar i slam 

2018 52,35 547 Ikkje rapportert 

2019 202 400 Ikkje rapportert 

2020 2660 Ikkje rapportert Ikkje rapportert 

7. Merknader 

Det vart ikkje gitt merknader på tilsynet.  

8. Andre forhold 

Hardanger Sand og Kompost AS tok over den daglege drifta av anlegget frå 1. mai 2021. Lindum AS 

har framleis løyvet etter forureiningslova, og er ansvarleg overfor Statsforvaltaren for at vilkåra vert 

følgt. Lindum AS har inngått avtale med Hardanger Sand og kompost AS om drift av anlegget.  

9. Dokumentunderlag 

Lovgrunnlaget for inspeksjonen var: 

 

• Forureiningslova 

• Forureiningsforskrifta 

• Avfallsforskrifta 

• Internkontrollforskrifta 

• Løyve til verksemd etter forureiningslova frå Statsforvaltaren 


